
EUZKO-DEYA 

I T X A R O P E N A 

Biotz-biotzez zeu maitatzen, 

ene Aberrija., 

beti beti zeurekin oldozten, 

Ama maittia, 

zeu poztua ikusteko itxaropenez 

gustiz betea 

ludi ontan igaroaz dijoa 

bizi nerea, 

Zeure seme guzien biotzen 

Jabe egiñik 

arotzaren bustarri gaiztotik 

gustiz azkaturik 

zeuri, Ama legez dagokizun 

goi-mallan jarririk 

¿ez-ote-zaittut nik ikusiko 

pozez beterik? 

Bai, Jaungoikua'gan uste osoa 

Beti ipiñirik 

zeure seme zintzoen alegiñak 

gaur ikusirik 

¡ene Ama! egunen batian 

etsayak garaitturik 

gustiz pozezko egunak zuretzat 

itxaro ditut nik. 

Tene 

Deba. 

